
141.




Pò s’aprono ’n tre squatre, e se revota


	L’una contra dell’autra, e co lanzuotte
	Fegneano de ferire, e pò la rota
	Pigliano larga, e tornano a le botte.
	Po se danno a sfilare, e n’autra vota
	Se vanno ’ncuntro, e pò li furbacchiotte
	Co varie giravote da lontano,
	Se jevano ’nchiudenno chiano chiano.



142.




E fegnenno accossì commattemmiente,


	Mo se danno a fuire, e a meza via
	Tornano arreto, e mostrano li diente,
	E l’arme ’n mano con gran vezzarria.
	Mò, fatta pace, tutte allegramente
	Galoppavano aunite ’n compagnia:
	E sta guerra segneano co tant’arte,
	Che n’happe gelosia lo stisso Marte.



143.




Comme da mille vie lo laberinto


	De Creta antica se vedea ’ntrezzato,
	Ogne passo de via tutto era cinto
	De ’ntriche, e da viozzolle ’mbrogliato:
	Chi nce traseva, se vedea restrinto
	Da tanta, e tanta vie, che ’mpresonato,
	Vota, e revota, sempe se trovava,
	E quanto chiù facea, chiù se’mbrogliava.

Justo justo accossì caracollanno


	Li zerbinotte aunite s’arravogliano
	Squatra co squatra, e attuorno galoppanno
	Se ’nchiudono, se’ntrezzano, e se’mbrogliano.
	E l’uno appriesso all’autro po sfilanno,
	Comme no filo a luongo se sciarvogliano:
	E comme li darfine ’n miezo mare
	Mò aggruppare le vide, e mò sfilare.



Hunc

